
條目： 

八除處（Ａ） 

內容： 

 『內有色想，外觀色，少善色惡色，彼色除已知、除已見，作如是想。……內有色

想，外觀色，無量善色惡色。……內無色想，外觀色，少善色惡色。……內無色想，

外觀色，無量善色惡色。……內無色想，外觀色，青青色，青見青光。……無量無

量，淨意潤意，樂不憎惡。彼色除已除……。內無色想，外觀色，黃……。內無色

想，外觀色，赤……。內無色想，外觀色白，……除已見，作如是想。』中五十九‧4 

出處： 

※參見《中阿含經》卷 59〈例品 4〉（二一五）《第一得經》(CBETA, T01, no. 26, p. 

799, c21-p. 800, b3)： 

【按：亦參 A. X. 29. Kosala.】 

「復次，有四想，有比丘想小、想大、想無量、想無所有，眾生如是樂想意解者，變

易有異。多聞聖弟子如是觀則厭彼，厭彼已，尚不欲第一，況復下賤？復次有八除

處。云何為八？比丘，內有色想，外觀色，少善色惡色，彼色除已知、除已見，作如

是想：『是謂第一除處。』復次，比丘！內有色想，外觀色，無量善色惡色，彼色除已

知、除已見，作如是想：『是謂第二除處。』復次，比丘！內無色想，外觀色，少善色

惡色，彼色除已知、除已見，作如是想：『是謂第三除處。』復次，比丘！內無色想，

外觀色，無量善色惡色，彼色除已知、除已見，作如是想：『是謂第四除處。』 

「復次，比丘！內無色想，外觀色，青青色，青見青光。猶如青水華，青青色，青見

青光。猶如成就波羅㮈衣，熟擣磨碾，光色悅澤，青青色，青見青光。如是，比丘！

內無色想，外觀色，青青色，青見青光，無量無量，淨意潤意，樂不憎惡。彼色除已

知、除已見，作如是想：『是謂第五除處。』復次，比丘！內無色想，外觀色，黃黃

色，黃見黃光。猶如頻頭歌羅華，黃黃色，黃見黃光。猶如成就波羅㮈衣，熟擣磨

碾，光色悅澤，黃黃色，黃見黃光。如是，比丘！內無色想，外觀色，黃黃色，黃見

黃光，無量無量，淨意潤意，樂不憎惡。彼色除已知、除已見，作如是想：『是謂第六

除處。』 

「復次，比丘！內無色想，外觀色，赤赤色，赤見赤光。猶如加尼歌羅華，赤赤色，

赤見赤光。猶如成就波羅㮈衣，熟擣磨碾，光色悅澤，赤赤色，赤見赤光。如是，比

丘！內無色想，外觀色，赤赤色，赤見赤光，無量無量，淨意潤意，樂不憎惡。彼色

除已知、除已見，作如是想：『是謂第七除處。』復次，比丘！內無色想，外觀色白，



 

 

白色、白見、白光；猶如大白，白色、白見、白光；猶如成就波羅㮈衣熟擣磨碾、光

色悅澤白，白色、白見、白光。如是，比丘！內無色想，外觀色白，白色、白見、白

光，無量無量淨意、潤意，樂不憎惡。彼色除已知、除已見，作如是想：『是謂第八除

處。』眾生如是樂除處意解者，變易有異。多聞聖弟子如是觀則厭彼，厭彼已，尚不

欲第一，況復下賤？」 

 

條目： 

十一切處（Ａ） 

內容： 

『十一切處：無量地處，修一思惟上下諸方不二，無量水處，無量火處，無量風處，

無量青處，無量黃處，無量赤處，無量白處，無量空處，無量識處修一思惟上下諸方

不二。』中五十九‧4 

出處： 

※參見《中阿含經》卷 59〈例品 4〉（二一五）《第一得經》(CBETA, T01, no. 26, p. 

800, b3-16)： 

【按：亦參 A. X. 29. Kosala.】 

「復次，有十一切處。云何為十？有比丘無量地處修一，思惟上下諸方不二，無量水

處，無量火處，無量風處，無量青處，無量黃處，無量赤處，無量白處，無量空處，

無量識處第十修一，思惟上下諸方不二。眾生如是樂一切處意解者，變易有異。多聞

聖弟子如是觀則厭彼，厭彼已，尚不欲第一，況復下賤？是謂第一清淨說，施設最第

一，謂我無、我不有，及為彼證故，施設於道，是謂第一外依見處、最依見處，謂度

一切色想，乃至得非有想非無想處成就遊。是謂於現法中第一，求趣至涅槃，於現法

中最施設涅槃，謂六更樂處生、滅、味、離、慧見如真，及為彼證故，施設於道。」 

 

條目： 

四斷（Ａ） 

內容： 

 『有斷樂遲，有斷樂速，有斷苦遲，有斷苦速，』此斷說下賤。中五十九‧4 

出處： 



 

 

※參見《中阿含經》卷 59〈例品 4〉（二一五）《第一得經》(CBETA, T01, no. 26, p. 

800, b16-25)： 

【按：亦參 A. X. 29. Kosala.】 

「復次，有四斷。云何為四？有斷樂遲，有斷樂速，有斷苦遲，有斷苦速，於中若有

斷樂遲者，是樂遲故，說下賤。於中若有斷樂欲，若有人習此法初無厭足，若復有人

習飲酒者初無厭足，若復有人修習睡眠初無厭足，是謂比丘若人有習此三法者初無厭

足，亦復不能至滅盡處。是故諸比丘常當捨離此三法不親近之，如是諸比丘當作是

學。」 

爾時諸比丘聞佛所說，歡喜奉行。 

 

條目： 

我斷廣布（Ａ） 

內容： 

 『謂八支正道。』中五十九‧4 

出處： 

※參見《中阿含經》卷 59〈例品 4〉（二一五）《第一得經》(CBETA, T01, no. 26, p. 

800, c1-13)： 

【按：亦參 A. X. 29. Kosala.】 

「若有斷樂速者，此斷樂速故，此斷亦說下賤。於中若有斷苦遲者，此斷苦遲故，此

斷亦說下賤。於中若有斷苦速者，此斷苦速故，此斷非廣布、不流布，乃至天人亦不

稱廣布，我斷廣布流布，乃至天人亦稱廣布。云何我斷廣布流布，乃至天人亦稱廣

布？謂八支正道，正見乃至正定為八，是謂我斷廣布流布，乃至天人亦稱廣布。我如

是，諸沙門、梵志虛偽妄言，不善不真，實誣謗於我，彼實有眾生施設斷壞，沙門瞿

曇無所施設，彼實有眾生施設斷壞。若此無我不如是說，彼如來於現法中斷知一切，

得息、止、滅、涅槃。」 

 

條目： 

愛生苦生 

內容： 

 『若愛生時，便生愁戚、啼哭、憂苦、煩惋、懊惱。』中六十‧1 



 

 

出處： 

※參見《中阿含經》卷 60〈例品 4〉（二一六）《愛生經》(CBETA, T01, no. 26, p. 801, 

a3-4)： 

【按：亦參 M. 87. Piyajātika sutta.】 

世尊告曰：「如是，梵志！如是，梵志！若愛生時，便生愁慼、啼哭、憂苦、煩惋、懊

惱。」 

 

條目： 

十二甘露門 

內容： 

『四禪，四無量，四無色（有非非）。彼於此處，觀法如法，住彼得漏盡者，或有是

處。若住彼，不得漏盡者，或因此法，欲法、愛法、樂法、靜法，愛樂歡喜，斷五下

分結盡，化生於彼得般涅槃，得不退法。』中六十‧2 

出處： 

※參見《中阿含經》卷 60〈例品 4〉（二一七）《八城經》(CBETA, T01, no. 26, p. 802, 

b7-c18)： 

【按：亦參 M. 52. Aṭṭhakanāgara sutta.】 

尊者阿難答曰：「居士！多聞聖弟子離欲、離惡不善之法，至得第四禪成就遊。彼依此

處，觀法如法，彼依此處，觀法如法，住彼得漏盡者，或有是處。若住彼，不得漏盡

者，或因此法，欲法、愛法、樂法、[12]靖法，愛樂歡喜，斷五下分結盡，化生於彼而

般涅槃，得不退法，終不還此。 

「復次，居士！多聞聖弟子心與慈俱，遍滿一方成就遊。如是二三四方、四維上下，

普周一切，心與慈俱，無結無怨，無恚無諍，極廣甚大，無量善修，遍滿一切世間成

就遊。如是悲、喜心與捨俱，無結無怨，無恚無諍，極廣甚大，無量善修，遍滿一切

世間成就遊。彼依此處，觀法如法，彼依此處，觀法如法，住彼得漏盡者，或有是

處，若住彼，不得漏盡者，或因此法，欲法、愛法、樂法、[＊]靖法，愛樂歡喜，斷五

下分結盡，化生於彼而般涅槃，得不退法，終不還此。是謂如來、無所著、正盡覺成

就慧眼，見第一義，說有一法，若聖弟子住漏盡無餘，得心解脫。 

「復次，居士！多聞聖弟子度一切色想，乃至非有想非無想處成就遊。彼於此處，觀

法如法，彼於此處，觀法如法，住彼得漏盡者，或有是處。若住彼，不得漏盡者，或

因此法，欲法、愛法、樂法、[＊]靖法，愛樂歡喜，斷五下分結盡，化生於彼而般涅



 

 

槃，得不退法，終不還此。是謂如來、無所著、正盡覺成就慧眼，見第一義，說有一

法，若聖弟子住漏盡無餘，得心解脫。」 

於是，第十居士八城即從坐起，偏袒著衣，叉手白曰：「尊者阿難！甚奇！甚特！我問

尊者阿難一甘露門，而尊者阿難一時為我說於十二甘露法門，今此十二甘露法門必隨

所依，得安隱出。尊者阿難！猶去村不遠，有大屋舍，開十二戶，若人所為故，入彼

屋中。復一人來，不為彼人求義及饒益，不求安隱而燒彼屋。尊者阿難！彼人必得於

此十二戶隨所依出，得自安隱。如是我問尊者阿難一甘露門，而尊者阿難一時為我說

於十二甘露法門，今此十二甘露法門必隨所依，得安隱出。尊者阿難！梵志法、律中

說不善法、律，尚供養師，況復我不供養大師尊者阿難耶？」 

【按：p. 802, [12] 靖＝靜【宋】＊【元】＊【明】＊。】 

 

條目： 

賢死賢命終 

內容： 

 得四禪，六通，『是謂比丘賢死、賢命終也。』中六十‧3 

出處： 

※參見《中阿含經》卷 60〈例品 4〉（二一八）《阿那律陀經》(CBETA, T01, no. 26, p. 

803, a6-22)： 

時，諸比丘即便問曰：「云何比丘賢死、賢命終耶？」 

尊者阿那律陀答曰：「諸賢！若比丘離欲、離惡不善之法，至得第四禪成就遊者，是謂

比丘賢死、賢命終也。」 

時，諸比丘又復問曰：「比丘極是賢死、賢命終耶？」 

尊者阿那律陀答曰：「諸賢！比丘不極是賢死、賢命終也。復次，諸賢！若比丘得如意

足、天耳、他心智、宿命智、生死智、漏盡，得無漏，心解脫、慧解脫，於現法中自

知自覺自作證成就遊，生已盡，梵行已立，所作已辦，不更受有，知如真。是謂比丘

賢死、賢命終也。」 

時，諸比丘又復問曰：「比丘極是賢死、賢命終耶？」 

尊者阿那律陀答曰：「諸賢！比丘極是賢死、賢命終也。」 

於是，諸比丘聞尊者阿那律陀所說，善受持誦已，即從坐起，稽首尊者阿那律陀足，

繞三匝而去。 



 

 

尊者阿那律陀所說如是。彼諸比丘聞尊者阿那律陀所說，歡喜奉行。 

 

條目： 

不煩熱死命終 

內容： 

 『若比丘見質直及得聖愛戒者。……比丘觀內身如身，乃至觀覺、心、法如

法。……比丘心與慈悲喜捨俱…。…度一切色想，乃至非想非非想處成就遊。……度

一切非有想非無想處，想知滅身觸成就遊，及慧觀諸漏已盡者，是謂比丘不煩熱死、

不煩熱命終。』中六十‧4 

出處： 

※參見《中阿含經》卷 60〈例品 4〉（二一九）《阿那律陀經》 (CBETA, T01, no. 26, p. 

803, b3-29)： 

尊者阿那律陀答曰：「諸賢！若比丘見質直及得聖愛戒者，是謂比丘不煩熱死、不煩熱

命終。」 

時，諸比丘又復問曰：「比丘極是不煩熱死、不煩熱命終耶？」 

尊者阿那律陀答曰：「諸賢！比丘不極是不煩熱死、不煩熱命終。復次，諸賢！若比丘

觀內身如身，乃至觀覺、心、法如法，是謂比丘不煩熱死、不煩熱命終。」 

時，諸比丘又復問曰：「比丘極是不煩熱死、不煩熱命終耶？」 

尊者阿那律陀答曰：「諸賢！比丘不極是不煩熱死、不煩熱命終。復次，諸賢！若比丘

心與慈俱，遍滿一方成就遊，如是二三四方、四維上下，普周一切，心與慈俱，無結

無怨，無恚無諍，極廣甚大，無量善修，遍滿一切世間成就遊。如是悲、喜心與捨

俱，無結無怨，無恚無諍，極廣甚大，無量善修，遍滿一切世間成就遊。是謂比丘不

煩熱死、不煩熱命終。」 

時，諸比丘又復問曰：「比丘極是不煩熱死、不煩熱命終耶？」 

尊者阿那律陀答曰：「諸賢！比丘不極是不煩熱死、不煩熱命終。復次，諸賢！若比丘

度一切色想，乃至非有想非無想處成就遊。是謂比丘不煩熱死、不煩熱命終。」 

時，諸比丘又復問曰：「比丘極是不煩熱死、不煩熱命終耶？」 

尊者阿那律陀答曰：「諸賢！比丘不極是不煩熱死、不煩熱命終。復次。諸賢！若有比

丘度一切非有想非無想處，想知滅身觸成就遊，及慧觀諸漏已盡者，是謂比丘不煩熱

死、不煩熱命終。」 



 

 

 

條目： 

十四不可記（Ａ） 

內容： 

 『此見，如來捨置除却，不盡通說。……如是具、如是受、如是趣、如是生、如是

至後世，此是世尊捨置。……如是知此諸見，此諸見應如是知。』中六十‧5 

『愚癡人竟不得知，於其中間而命終也。……以何等故，我不一向說？此非義相應，

非法相應，非梵行本，不趣智、不趣覺、不趣涅槃，是故我不一向說此也。』中六十‧6 

出處： 

※參見《中阿含經》卷 60〈例品 4〉（二二〇）《見經》(CBETA, T01, no. 26, p. 804, a1-

12)： 

【按：亦參 A. VII. 51. Avyākata.】 

尊者阿難答曰：「梵志！所謂此見，世尊、如來、無所著、正盡覺捨置除却，不盡通

說，謂世有常，世無有常，世有底，世無底，命即是身，為命異身異，如來終，如來

不終，如來終不終，如來亦非終亦非不終耶？異學梵志如是具、如是受、如是趣、如

是生、如是至後世，所謂此是世尊、如來、無所著、正盡覺捨置除却，不盡通說，謂

世有常，世無有常，世有底，世無底，命即是身，為命異身異，如來終，如來不終，

如來終不終，如來亦非終亦非不終耶？如是知此諸見，此諸見應如是知。」 

 

※參見《中阿含經》卷 60〈例品 4〉（二二一）《箭喻經》(CBETA, T01, no. 26, p. 805, 

a16-25)： 

【按：亦參 M. 63. (Cūḷa) Māluṅya sutta.】 

「若有愚癡人作如是念：『若世尊不為我一向說世有常者，我不從世尊學梵行。』彼愚

癡人竟不得知，於其中間而命終也。如是，世無有常，世有底，世無底，命即是身，

為命異身異，如來終，如來不終，如來終不終，如來亦非終亦非不終耶？若有愚癡人

作如是念：『若世尊不為我一向說此是真諦，餘皆虛妄言者，我不從世尊學梵行。』彼

愚癡人竟不得知，於其中間而命終也。」 

※參見《中阿含經》卷 60〈例品 4〉（二二一）《箭喻經》(CBETA, T01, no. 26, p. 805, 

b21-c7)： 

【按：亦參 M. 63. (Cūḷa) Māluṅya sutta.】 



 

 

「世有常，我不一向說此。以何等故，我不一向說此？此非義相應，非法相應，非梵

行本，不趣智、不趣覺、不趣涅槃，是故我不一向說此。如是，世無常，世有底，世

無底，命即是身，為命異身異，如來終，如來不終，如來終不終，如來亦非終亦非不

終，我不一向說此。以何等故，我不一向說此？此非義相應，非法相應，非梵行本，

不趣智、不趣覺、不趣涅槃，是故我不一向說此也。何等法我一向說耶？此義我一向

說，苦、苦習、苦滅、苦滅道跡，我一向說。以何等故，我一向說此？此是義相應，

是法相應，是梵行本，趣智、趣覺、趣於涅槃，是故我一向說此。是為不可說者則不

說，可說者則說，當如是持，當如是學。」 

 

條目： 

當修 

內容： 

 欲斷，解脫，過度，拔絕，滅止，總知，別知，無明等十二支者，一一當修四念

處，四正斷，四如意足，四禪，五根，五力，七覺支，八聖道支，十一切處，十無學

法。 中六十‧7 

出處： 

※參見《中阿含經》卷 60〈例品 4〉（二二二）《例經》(CBETA, T01, no. 26, p. 805, 

c13-p. 809, a25) ： 

爾時，世尊告諸比丘：「若欲斷無明者，當修四念處。云何欲斷無明者，當修四念處？

若時如來出世，無所著、等正覺、明行成為、善逝、世間解、無上士、道法御、天人

師，號佛、眾祐。彼斷，乃至五蓋、心穢、慧羸，觀內身如身，至觀覺、心、法如

法，是謂欲斷無明者，當修四念處。如是數斷、解脫、過度、拔絕、滅止、總知、別

知，欲別知無明者，當修四念處。云何欲別知無明者，當修四念處？若時如來出世，

無所著、等正覺、明行成為、善逝、世間解、無上士、道法御、天人師，號佛、眾

祐。彼斷，乃至五蓋、心穢、慧羸，觀內身如身，至觀覺、心、法如法，是謂欲別知

無明者，當修四念處。 

「欲斷無明者，當修四正斷。云何欲斷無明者，當修四正斷？若時如來出世，無所

著、等正覺、明行成為、善逝、世間解、無上士、道法御、天人師，號佛、眾祐。彼

斷，乃至五蓋、心穢、慧羸，已生惡不善法為斷故，發欲求方便，精勤舉心斷。未生

惡不善法為不生故，發欲求方便，精勤舉心斷。未生善法為生故，發欲求方便，精勤

舉心斷。已生善法為久住不忘、不退、增長、廣大修習具足故，發欲求方便，精勤舉

心斷。是謂欲斷無明者，當修四正斷。如是數斷、解脫、過度、拔絕、滅止、總知、

別知，欲別知無明者，當修四正斷。云何欲別知無明者，當修四正斷？若時如來出

世，無所著、等正覺、明行成為、善逝、世間解、無上士、道法御、天人師，號佛、



 

 

眾祐。彼斷，乃至五蓋、心穢、慧羸，已生惡不善法為斷故，發欲求方便，精勤舉心

斷。未生惡不善法為不生故，發欲求方便，精勤舉心斷。未生善法為生故，發欲求方

便，精勤舉心斷。已生善法為久住不忘、不退、增長、廣大修習具足故，發欲求方

便，精勤舉心斷。是謂欲別知無明者，當修四正斷。 

「欲斷無明者，當修四如意足。云何欲斷無明者，當修四如意足？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修欲定如意足，成就斷行，依離、依無欲、依滅，趣

非品，如是修精進定、心定也。修思惟定如意足，成就斷行，依離、依無欲、依滅，

趣非品，是謂欲斷無明者，當修四如意足。如是數斷、解脫、過度、拔絕、滅止、總

知、別知，欲別知無明者，當修四如意足。云何欲別知無明者，當修四如意足？若時

如來出世，無所著、等正覺、明行成為、善逝、世間解、無上士、道法御、天人師，

號佛、眾祐，彼斷，乃至五蓋、心穢、慧羸，修欲定如意足，成就斷行。依離、依無

欲、依滅，趣非品，如是修精進定、心定也。修思惟定如意足，成就斷行，依離、依

無欲、依滅，趣非品，是謂欲別知無明者，當修四如意足。 

「欲斷無明者，當修四禪。云何欲斷無明者，當修四禪？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，離欲、離惡不善之法，至得第四禪成就遊。是謂欲斷無明者，

當修四禪。如是數斷、解脫、過度、拔絕、滅止、總知、別知，欲別知無明者，當修

四禪。云何欲別知無明者，當修四禪？若時如來出世，無所著、等正覺、明行成為、

善逝、世間解、無上士、道法御、天人師，號佛、眾祐。彼斷，乃至五蓋、心穢、慧

羸，離欲、離惡不善之法，至得第四禪成就遊。是謂欲別知無明者，當修四禪。 

「欲斷無明者，當修五根。云何欲斷無明者，當修五根？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，修信根、精進、念、定、慧根，是謂欲斷無明者，當修五根。

如是發斷、解脫、過度、拔絕、滅止、總知、別知，欲別知無明者，當修五根。云何

欲別知無明者，當修五根？若時如來出世，無所著、等正覺、明行成為、善逝、世間

解、無上士、道法御、天人師，號佛、眾祐。彼斷，乃至五蓋、心穢、慧羸，修信

根、精進、念、定、慧根，是謂欲別知無明者，當修五根。 

「欲斷無明者，當修五力。云何欲斷無明者，當修五力？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，修信力、精進、念、定、慧力，是謂欲斷無明者，當修五力。

如是數斷、解脫、過度、拔絕、滅止、總知、別知，欲別知無明者，當修五力。云何

欲別知無明者，當修五力？若時如來出世，無所著、等正覺、明行成為、善逝、世間

解、無上士、道法御、天人師，號佛、眾祐。彼斷，乃至五蓋、心穢、慧羸，修信

力、精進、念、定、慧力，是謂欲別知無明者，當修五力。 



 

 

「欲斷無明者，當修七覺支。云何欲斷無明者，當修七覺支？若時如來出世，無所

著、等正覺、明行成為、善逝、世間解、無上士、道法御、天人師，號佛、眾祐。彼

斷，乃至五蓋、心穢、慧羸，修念覺支、依離、依無欲、依滅，趣非品，如是修法、

精進、喜、息、定也。修捨覺支，依離、依無欲、依滅，趣非品，是謂欲斷無明者，

當修七覺支。如是數斷、解脫、過度、拔絕、滅止、總知、別知，欲別知無明者，當

修七覺支。云何欲別知無明者，當修七覺支？若時如來出世，無所著、等正覺、明行

成為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修念覺支、依離、依無欲、依滅，趣非品，如是修法、精進、喜、息、定

也。修捨覺支，依離、依無欲、依滅，趣非品，是謂欲別知無明者，當修七覺支。 

「欲斷無明者，當修八支聖道。云何欲斷無明者，當修八支聖道？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修正見乃至修正定為八，是謂欲斷無明者，當修八支

聖道。如是數斷、解脫、過度、拔絕、滅止、總知、別知，欲別知無明者，當修八支

聖道。云何欲別知無明者，當修八支聖道？若時如來出世，無所著、等正覺、明行成

為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修正見乃至修正定為八，是謂欲別知無明者，當修八支聖道。 

「欲斷無明者，當修十一切處。云何欲斷無明者，當修十一切處？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修第一地一切處，四維上下不二、無量。如是修水一

切處、火一切處、風一切處、青一切處、黃一切處、赤一切處、白一切處、無量空處

一切處。修第十無量識處一切處，四維上下不二、無量，是謂欲斷無明者，當修十一

切處。如是數斷、解脫、過度、拔絕、滅止、總知、別知，欲別知無明者，當修十一

切處。云何欲別知無明者，當修十一切處？若時如來出世，無所著、等正覺、明行成

為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修第一地一切處，四維上下不二、無量，如是修水一切處、火一切處、風

一切處、青一切處、黃一切處、赤一切處、白一切處、無量空處一切處。修第十無量

識處一切處，四維上下不二、無量。是謂欲別知無明者，當修十一切處。 

「欲斷無明者，當修十無學法。云何欲斷無明者，當修十無學法？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修無學正見，乃至修無學正智，是謂欲斷無明者，當

修十無學法。如是數斷、解脫、過度、拔絕、滅止、總知、別知，欲別知無明者，當

修十無學法。云何欲別知無明者，當修十無學法？若時如來出世，無所著、等正覺、

明行成為、善逝、世間解、無上士、道法御、天人師，號佛、眾祐。彼斷，乃至五

蓋、心穢、慧羸，修無學正見，乃至修無學正智。是謂欲別知無明者，當修十無學

法。 



 

 

「如無明，行亦如是，如行，識亦如是，如識，名色亦如是，如名色，六處亦如是，

如六處，更樂亦如是，如更樂，覺亦如是，如覺，愛亦如是，如愛，受亦如是，如

受，有亦如是，如有，生亦如是。欲斷老死者，當修四念處。云何欲斷老死者，當修

四念處？若時如來出世，無所著、等正覺、明行成為、善逝、世間解、無上士、道法

御、天人師，號佛、眾祐。彼斷，乃至五蓋、心穢、慧羸，觀內身如身，至觀覺、

心、法如法，是謂欲斷老死者，當修四念處。如是數斷、解脫、過度、拔絕、滅止、

總知、別知，欲別知老死者，當修四念處。云何欲別知老死者，當修四念處？若時如

來出世，無所著、等正覺、明行成為、善逝、世間解、無上士、道法御、天人師，號

佛、眾祐。彼斷，乃至五蓋、心穢、慧羸，觀內身如身，乃至觀覺、心、法如法，是

謂欲別知老死者，當修四念處。 

「欲斷老死者，當修四正斷。云何欲斷老死者，當修四正斷？若時如來出世，無所

著、等正覺、明行成為、善逝、世間解、無上士、道法御、天人師，號佛、眾祐。彼

斷，乃至五蓋、心穢、慧羸，已生惡不善法為斷故，發欲求方便，精勤舉心斷。未生

惡不善法為不生故，發欲求方便，精勤舉心斷。未生善法為生故，發欲求方便，精勤

舉心斷。已生善法為久住不忘、不退、增長、廣大修習具足故，發欲求方便，精勤舉

心斷。是謂欲斷老死者，當修四正斷。如是數斷、解脫、過度、拔絕、滅止、總知、

別知，欲別知老死者，當修四正斷。云何欲別知老死者，當修四正斷？若時如來出

世，無所著、等正覺、明行成為、善逝、世間解、無上士、道法御、天人師，號佛、

眾祐。彼斷，乃至五蓋、心穢、慧羸，已生惡不善法為斷故，發欲求方便，精勤舉心

斷。未生惡不善法為不生故，發欲求方便，精勤舉心斷。未生善法為生故，發欲求方

便，精勤舉心斷。已生善法為久住不忘、不退、增長、廣大修習具足故，發欲求方

便，精勤舉心斷。是謂欲別知老死者，當修四正斷。 

「欲斷老死者，當修四如意足。云何欲斷老死者，當修四如意足？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修欲定如意足，成就斷行。依離、依無欲、依滅，趣

非品，如是修精進定、心定也。修思惟定如意足，成就斷行，依離、依無欲、依滅，

趣非品，是謂欲斷老死者，當修四如意足。如是數斷、解脫、過度、拔絕、滅止、總

知、別知，欲別知老死者，當修四如意足。云何欲別知老死者，當修四如意足？若時

如來出世，無所著、等正覺、明行成為、善逝、世間解、無上士、道法御、天人師，

號佛、眾祐。彼斷，乃至五蓋、心穢、慧羸，修欲定如意足，成就斷行。依離、依無

欲、依滅，趣非品，如是修精進定、心定也。修思惟定如意足，成就斷行，依離、依

無欲、依滅，趣非品，是謂欲別知老死者，當修四如意足。 

「欲斷老死者，當修四禪。云何欲斷老死者，當修四禪？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，離欲、離惡不善之法，至得第四禪成就遊，是謂欲斷老死者，

當修四禪。如是數斷、解脫、過度、拔絕、滅止、總知、別知，欲別知老死者，當修

四禪。云何欲別知老死者，當修四禪？若時如來出世，無所著、等正覺、明行成為、



 

 

善逝、世間解、無上士、道法御、天人師，號佛、眾祐，彼斷，乃至五蓋、心穢、慧

羸，離欲、離惡不善之法，至得第四禪成就遊。是謂欲別知老死者，當修四禪。 

「欲斷老死者，當修五根。云何欲斷老死者，當修五根？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，修信根、精進、念、定、慧根，是謂欲斷老死者，當修五根。

如是數斷、解脫、過度、拔絕、滅止、總知、別知，欲別知老死者，當修五根。云何

欲別知老死者，當修五根？若時如來出世，無所著、等正覺、明行成為、善逝、世間

解、無上士、道法御、天人師，號佛、眾祐。彼斷，乃至五蓋、心穢、慧羸，修信

根、精進、念、定、慧根，是謂欲別知老死者，當修五根。 

「欲斷老死者，當修五力。云何欲斷老死者，當修五力？若時如來出世，無所著、等

正覺、明行成為、善逝、世間解、無上士、道法御、天人師，號佛、眾祐。彼斷，乃

至五蓋、心穢、慧羸，修信力、精進、念、定、慧力，是謂欲斷老死者，當修五力。

如是數斷、解脫、過度、拔絕、滅止、總知、別知，欲別知老死者，當修五力。云何

欲別知老死者，當修五力？若時如來出世，無所著、等正覺、明行成為、善逝、世間

解、無上士、道法御、天人師，號佛、眾祐。彼斷，乃至五蓋、心穢、慧羸，修信

力、精進、念、定、慧力，是謂欲別知老死者，當修五力。 

「欲斷老死者，當修七覺支。云何欲斷老死者，當修七覺支？若時如來出世，無所

著、等正覺、明行成為、善逝、世間解、無上士、道法御、天人師，號佛、眾祐。彼

斷，乃至五蓋、心穢、慧羸，修念覺支、依離、依無欲、依滅，趣非品，如是修法、

精進、喜、息、定也。修捨覺支，依離、依無欲、依滅，趣非品，是謂欲斷老死者，

當修七覺支。如是數斷、解脫、過度、拔絕、滅止、總知、別知，欲別知老死者，當

修七覺支。云何欲別知老死者，當修七覺支？若時如來出世，無所著、等正覺、明行

成為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修念覺支、依離、依無欲、依滅，趣非品。如是修法、精進、喜、息、定

也。修捨覺支，依離、依無欲、依滅，趣非品，是謂欲別知老死者，當修七覺支。 

「欲斷老死者，當修八支聖道。云何欲斷老死者，當修八支聖道？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修正見乃至修正定為八，是謂欲斷老死者，當修八支

聖道。如是數斷、解脫、過度、拔絕、滅止、總知、別知，欲別知老死者，當修八支

聖道。云何欲別知老死者，當修八支聖道？若時如來出世，無所著、等正覺、明行成

為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修正見乃至修正定為八，是謂欲別知老死者，當修八支聖道。 

「欲斷老死者，當修十一切處。云何欲斷老死者，當修十一切處？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修第一地一切處，四維上下不二、無量。如是修水一

切處、火一切處、風一切處、青一切處、黃一切處、赤一切處、白一切處、無量空處



 

 

一切處，修第十無量識處一切處，四維上下不二、無量，是謂欲斷老死者，當修十一

切處。如是數斷、解脫、過度、拔絕、滅止、總知、別知，欲別知老死者，當修十一

切處。云何欲別知老死者，當修十一切處？若時如來出世，無所著、等正覺、明行成

為、善逝、世間解、無上士、道法御、天人師，號佛、眾祐。彼斷，乃至五蓋、心

穢、慧羸，修第一地一切處，四維上下不二、無量。如是修水一切處、火一切處、風

一切處、青一切處、黃一切處、赤一切處、白一切處、無量空處一切處，修第十無量

識處一切處，四維上下不二、無量。是謂欲別知老死者，當修十一切處。 

「欲斷老死者，當修十無學法。云何欲斷老死者，當修十無學法？若時如來出世，無

所著、等正覺、明行成為、善逝、世間解、無上士、道法御、天人師，號佛、眾祐。

彼斷，乃至五蓋、心穢、慧羸，修無學正見，乃至修無學正智，是謂欲斷老死者，當

修十無學法。如是數斷、解脫、過度、拔絕、滅止、總知、別知，欲別知老死者，當

修十無學法。云何欲別知老死者，當修十無學法？若時如來出世，無所著、等正覺、

明行成為、善逝、世間解、無上士、道法御、天人師，號佛、眾祐。彼斷，乃至五

蓋、心穢、慧羸，修無學正見，乃至修無學正智，是謂欲別知老死者，當修十無學

法。」 

佛說如是。彼諸比丘聞佛所說，歡喜奉行。 

 


